
143. Piyanak raden nene dadwa,

kenyung-kenyung ya
mamunyi,

pabeyan lingsare reko,

I Bagus mangkin malungguh,

akeh dagang pada teka,

luh muani,

apan pinganan ngebekang.




144. Dauh telu sanghyang surya,

dagange kekalih paling,

I Bagus katuran reko,

tumben ngenot anak bagus,

akeh ngengsapin dagangan,

len pakisi,

ada bengong namping rawang.




145. Len teka sada pekas,

nyonyonnyane pagulabig,

lambine teked di batok,

matakon mepawang jujut,

cai wong apa,

ipan tumben dini,

nira wong ngumbara ipan.




146. Ne matakon manjujutang,

nikate punapin cai,

kakanira mirib reko,

manguda cangkeme biru,

teken cai nguda senglad,

bengkak bengkil,

matane masawang jenar.



147. I Semar masahut bangras,

melah bibi suba rawit,

nyonyonne entug ka bahok,

edeh galengang maturu,

dengaden awak melah,

kema mulih,

mekainawake jumah.






Raden mantri yang kedua,

senyum-senyum dia bicara,

Pabeyan daerahnya ini,

I Bagus sekarang duduk,

banyak dagang serta
berdatangan,

putra-putri,

supaya sampai penuh.




Tengah 12 matahari,

dagangnya dua bingung,

I Bagus disuguhkan makanan,

baru pernah melihat orang
bagus,

banyak lupa pada dagangan,

ada berbisik ,

ada heran menabrak kawan.




Berdatangan serba sembrono,

susunya mondar-mandir,

susunya sampai panjang,

bertanya bertopang dagu,

kamu orang dari mana,

baru ke mari,

aku orang mengembara.




Yang bertanya menegaskan,

yang pendek siapa,

itu kakakku,

mengapa mulutnya biru,

kenapa engkau lain,

bengkak-bengkok,

matanya seperti merah.




I Semar menyahut marah,

kamu sudah baik,

susumu panjang,

mari untuk bantal tidur,

jangan mengaku baik,

ke sana pulang,

bercermin dulu di rumah.

